
	సీ.	
వైజయంతీలతోజ్జ్వలభుజామధ్యంబు విధిశిరోమాలికావేల్లికంబు

హరిచందనామందతరసౌరభమయంబు సూనాస్త్రతనుభూతిసురభిశంబు

దివ్యతీర్థౌఘమందిరపదాంభోజంబు మందాకినీవృతమకుటతటము

చక్రప్రముఖదివ్యశస్త్రాస్త్రకలితంబు శూలాదిసాధనశోభితంబు

నీలనీలంబు మృదుఫేనజాలనిభము, గరుడవాహంబు వృషభప్రకాండరథము

నైనరూపంబు హరియును హరుఁడుఁ దాల్చి, నిల్చిపొల్చిరి బహురామణీయకముల.

	సీ.	
ఆమ్నాయసూక్తి హృద్యముగాఁగఁ గీర్తించె సనకాదియోగీంద్రసంచయంబు

శబ్దానుశాసనసౌభాగ్యమధురంబుగాఁ గాద్రవేయపుంగవుఁడు పొగడెఁ

బరమమంత్రరహస్యపరిపాటి వాటిల్ల సైద్ధలోకంబు ప్రశంసచేసె

సంగీతమాధురీసాధుగీతి సెలంగఁ గిన్నరగంధర్వులు న్నుతించి

రఖిలభువననివాసు లాయాయితెఱఁగు, లేర్పడ భజించి రాకంసదర్పహరుని

సర్పహారుని గ్రూరప్రచార ముడిగి, రాజబింబాభిరాములై తేజరిల్ల.

	మాలిని.	
హరిదిభకటదానాయత్తమత్తాలిపంక్తుల్

మరులుకొనుచు వెంట న్మాటికి న్మాటికి న్రా

సురకరపరిముక్తాక్షుద్రనిర్ణిద్రపుష్పో

త్కరము ముసురు వట్టెన్ గంధపాణింధమంబై.

	క.	
సింధునినదగాంభీర్యధు, రంధరములు త్రిదివసౌధరంధ్రగతంబుల్

బంధురములు సురదుందుభి, ధింధిమములు చెలఁగె సకలదిక్కులయందున్.

	వ.	
ఆసమయంబున వాసవాలయవధూనాట్యవైదగ్ధ్యంబులు విదగ్ధనయనరంజ

కంబులై చెలంగె భృంగీశ్వరుం డాపతంగధ్వజపుంగవధ్వజుల నిజమనోవృ

త్తంబు తనచిత్తంబున నెఱింగి నాట్యరంగంబున నిలిచి మృదంగతాళవీణా

వేణునినాదంబులు కందుకొనఁ బతాకత్రిపతాకాదు లైనయసంయుతచతు

ర్వింశతిహస్తంబుల నంజలికపోతస్వస్తికప్రధానంబులై సంయుతంబులైన త్ర

యోదశకరంబులును జతురశ్రరేచితార్థరేచితాభిధానంబులై తనరు త్రిం

శద్దాత్రో.....పాణితలంబులఁ బ్రయుక్తంబులైన ముద్రావిశేషంబుల భావార్థా

భినయంబు చూప నంగప్రత్యంగోపాంగరూపంబు లగునవయవంబులచేతఁ

దంతన్యమానం బై మార్గకుండలిదేశ్యుద్ధతబహురూపవిలాసంబు లనంబ

రఁగు షడ్విధంబులం బ్రవృత్తంబులై తత్కృతంబు లైనచౌకంబును మొగ

చాళియు నిస్సరణంబును నటనంబును భావంబును జివుకును దలారంబును మం

డలంబును నాయుధచారులును దిశయు నవదిశయుఁ దట్టుమానంబును దల

		 ఈ పేజీలో చివరి మార్పు 18 ఫిబ్రవరి 2021న 21:03కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

